
 НҮБ-ын Сайн дурынхны талаар 2011 оны статистик мэдээлэл:
- НҮБ-ын сайн дурын ажилтны тоо 7,303 / Улс орон: 162 (хөгжиж буй орнуудаас 83%, 

эрэгтэй 62%)
- НҮБ-ын даалгаврын тоо: 7,708 / Даалгавар гүйцэтгэсэн улс орон: 132 (бүсчлэн: Сахараас 

урагших Африк1 54%, Арабын улсууд 15%, Латин Америк, Карибын тэнгисийн бүс 14%, 
Ази, Номхон далай 13%, Европ, ТТУХН 4%)

- Даалгаврын төрөл: Олон улсын түвшний: 5,397 (70%), үндэсний түвшний: 2,311 (30%)
- Үйл ажиллагааны чиглэлээр: Хямралаас урьдчилан сэргэх, нөхөн сэргээх (41%), 

ядууралтай тэмцэх, МХЗ-ыг хэрэгжүүлэх (31%), ардчилсан засаглал (24%), байгаль 
орчин, тулхтай хөгжил (4%)

- Гол түнш байгууллагуудтай хамтарсан даалгаврын тоо (нийт 7,708): НҮБ-ын Энхийг 
Дэмжих Ажиллагааны Хэлтэс (DPKO) болон НҮБ-ын Хүмүүнлэгийн Үйл Хэргийг 
Зохицуулах Газарт (OCHA) 3,205 (42%), НҮБ-ын Хөгжлийн Хөтөлбөр (UNDP) 2,651 (34%), 
НҮБ-ын Дүрвэгсдийн Асуудал Эрхэлсэн Дээд Комиссарын Газар (UNHCR) 991 (13%), 
Дэлхийн Хүнсний Хөтөлбөр  (WFP) 203 (3%), НҮБ-ын Хүүхдийн Сан (UNICEF) 121, НҮБ-
ын Хүн Амын Сан (UNFPA) 117, НҮБ-ын Хүний Эрхийн Дээд Комиссарын Газар (OHCHR) 
83, НҮБ-ын Эмэгтэйчүүдийн Сан 54, НҮБ-ын Байгаль Орчны Хөтөлбөр (UNEP) 48, НҮБ-
ын Хүн Амын Суурьшлын Хөтөлбөр (UNHABITAT) 31, НҮБ-ын ДОХ/ХДХВ-ийн Нэгдсэн 
Хөтөлбөр (UNAIDS)  23, бусад байгууллага 181 (2%).   

  Сайн дурын онлайн оролцоо 2011 онд: 
- Онлайн сайн дурын ажилтны тоо 10,910 (хөгжиж байгаа орнуудаас 60%, эмэгтэй 56%) 
- Онлайн даалгаврын тоо 16,982
- Онлайн даалгаврын тоо бүсээр: Олон улсын түвшний даалгавар 35%, Сахараас урагших 

Африк 40%, Ази, Номхон Далайн бүс 10%, Латин Америк, Карибын тэнгисийн бүс 6%, 
Европ, ТТУХН 5%, Арабын улсууд 4%

НҮБ-ын Сайн дурынхан (UNV)

НҮБ-ын Сайн дурынхны дэлхий нийтийн хөтөлбөрийн тухай: “Хөгжлийн төлөө сайн дурын 
үйл ажиллагаа”, “Үйл ажиллагааны урам зориг”

• Эрхэм зорилго: НҮБ-ын Сайн дурынхны хөтөлбөр нь НҮБ-ын 1970 оны Ерөнхий 
Ассемблейн шийдвэрээр байгуулагдсан НҮБ-ын системийн байгууллага юм. Тус 
байгууллагын мандат нь дэлхий нийтэд хүний тогтвортой хөгжлийн төлөө НҮБ-ын 
үйл ажиллагааг дэмжихэд орших ба үүний тулд сайн дурынхны хөдөлгөөнийг өрнүүлж 
ажиллана. НҮБ-ын Сайн дурын хөтөлбөр сайн дурын үйл ажиллагааг сурталчлан 
таниулахад тусалж дэмжихийн зэрэгцээ, хөгжлийн хөтөлбөрт уг үйл ажиллагааны 
оролцоог хангаж,  тусгахын тулд бусад байгууллагуудтай  хамтран ажиллаж, НҮБ-ын 
болон дэлхийн олон улс орны сайн дурын үйл ажиллагааг  нэгтгэх замаар энх тайван, 
хөгжил дэвшилд хувь нэмэр оруулдаг юм1. Эдгээр чиглэлээр НҮБ-ын системийн 
бүх байгууллага, тухайлбал НҮБ-ын тусгайлсан байгууллага, НҮБ-ын улс төрийн 
болон энхийг сахиулах чиг үүрэг бүхий байгууллагуудтай хамтран ажилладаг.

• Сайн дурын үйл ажиллагаа нь хүмүүсийг хөгжил дэвшлийн замдаа тулгарсан сорилтыг 
даван туулахад нь татан оролцуулах хүчирхэг арга хэрэгсэл болдгийн зэрэгцээ хөгжлийн 
хурд болон мөн чанарыг хувирган өөрчлөхөд туслах боломжтой билээ. Сайн дурын үйлс 
нь иргэд хувь хүмүүсийн эв нэгдэл, итгэлцэл, харилцан ойлголцлыг бэхжүүлж, тэдний 
оролцоог  нэмэгдүүлэх боломжийг бий болгосноор  сайн дурынханд, цаашлаад нийгэмд 
чухал үүрэгтэй, ашиг тусаа өгдөг үйл ажиллагаа юм.  НҮБ-ын Сайн дурынхны хөтөлбөр 
сайн дурын үйлсийг түгээмэл, олон нийтийг хамарсан төдийгүй,  чөлөөт сонголт, чин 
хүсэл эрмэлзэл,  хүчин чармайлт, эв нэгдэл зэрэг эрхэмлэх зүйлээрээ ялгаатай олон 
хэлбэр бүхий үйл ажиллагаа хэмээн үздэг. 

• НҮБ-ын Сайн дурын хөтөлбөрийг гүйцэтгэх зохицуулагч удирддаг, 150 орон тооны 
ажилтантай, ХБНГУ-ын Бонн хотод төвлөрдөг, 100 гаруй улсад төлөөлөлтэй.  Тус 
хөтөлбөр НҮБ-ын Хөгжлийн Хөтөлбөрт харьяалагддаг.

VOLUNTEERING FOR OUR FUTURE

The diff erence the United Nati ons Volunteers (UNV) programme makes is by demonstrati ng 
peace and development results and impacts through volunteerism. UNV has the ability and 
knowledge to bring about transformati onal change through volunteerism, community avol-
untary acti on and civic engagement through acti ve partnerships with civil society, volunteer 
involving organizati ons, United Nati ons agencies and governments. 

This is inspirati on in acti on.  – Excerpt from UNV Annual Report 2011 -

“At the heart of volunteerism are the ideals of service and solidarity and the belief that togeth-
er we can make the world bett er. In that sense, we can say that volunteerism is the ulti mate 
expression of what the United Nati ons is all about.” – Kofi  Annan, Former United Nati ons 
Secretary General -   

“Beginning with the words “We the peoples”, the United Nati ons Charter reminds us that 
craft ing soluti ons to global challenges is a job not only for Governments, but for people, com-
muniti es and civil society......  I congratulate the UN Volunteers programme and commend the 
many millions of volunteers working for sustainable development, humanitarian assistance, 
environmental preservati on, and progress towards the Millennium Development Goals.” – 
Excerpt from Statement by BAN Ki-moon, United Nati ons Secretary General, on Internati onal 
Volunteer Day 2011 – 

“A guiding principle for UN Volunteers is that people closest to the problems are also oft en the 
people most able to contribute to the soluti ons.” - Excerpt from Statement by United Nati ons 
Development Programme Administrator, Helen Clark, on Internati onal Volunteer Day 2011 - 

“UNV promotes volunteerism as a catalyst for community parti cipati on, and as a key ingre-
dient in consolidati ng peace and development.” – Message from UNDP Administrator, Helen 
Clark, in May 2012 - 

“Why volunteer for peace and development? Because of belief n solidarity among people, 
personal commitment and the importance of doing all one can to make a positi ve diff erence 
in the world in which we live.”  – Message from UNV Executi ve Coordinator, Flavia Pansieri, in 
May 2012 - 

“Volunteerism is an essenti al component of any strategy that recognizes that progress cannot 
be measured solely in terms of economic return. As the State of the World’s Volunteerism 
Report explains, it’s also about ‘well-being’. Volunteering not only delivers peace and develop-
ment results; it is uniquely able to impact on the inner lives of individuals, communiti es and 
societi es, binding them with bonds of trust and reciprocity. Volunteerism provides opportuni-
ti es for all people to be acti ve agents of positi ve change. Volunteers promote cooperati on 
and contribute to the well-being of individuals and of society as a whole. Acti ve parti cipati on 
empowers people from the grassroots up, especially when supported by strong partnerships 
at every level.” – Excerpt from Statement by UNV Executi ve Coordinator, Flavia Pansieri, on 
Internati onal Volunteer Day 2011 - 

UN Volunteers is administered by the
United Nati ons Development Programme (UNP)

НҮБ-ын Сайн 
дурынхан (UNV)
Монголд

Нэмэлт мэдээллийг дараах хаягаар авна уу:

НҮБ-ын Сайн дурынхны үндсэн вэбсайт
http://www.unv.org/ 

НҮБ-ын Сайн дурынхны Facebook хуудас 
www.facebook.com/unvolunteers 

Дэлхийн Сайн дурынхны вэбсайт (Дэлхий нийтийн сайн дурынхны 
хөдөлгөөн: мэдээ, мэдээлэл)
http://www.worldvolunteerweb.org/ 

Олон улсын сайн дурынхны өдөр + 10 
http://www.iyvplus10.org/  

Сайн дурынхны онлайн алба 
www.onlinevolunteeringservice.org 

Сайн дурын үйл ажиллагаа ач холбогдолтой
http://www.volunteeractioncounts.org/en/ 

Нэмэлт мэдээллийг НҮБ-ын Сайн дурынхны Монгол дахь хөтөлбөрөөс дараах хаягаар авна 
уу:

Хюун Жэ

НҮБ-ын Сайн дурынхны хөтөлбөрийн ажилтан  / НҮБ-ын Сайн дурынхны Монгол дахь 
нэгжийн ахлагч

Хаяг: Улаанбаатар 14210, Сүхбаатар дүүрэг 1-р хороо, Г. Чагдаржавын гудамж 9,

НҮБ-ын байр-Орент Плаза

Утас        +976-11-327-585/325-911 (172) 

Факс       +976-11-326-221

Цахим шуудан    hyun.jee@undp.org 

НҮБ-ын Сайн дурынхны Монгол дахь хөтөлбөрийн вэб хуудас: www.un-mongolia.mn/unv/ 



 Монгол дахь НҮБ-ын Сайн дурынхны үйл ажиллагаа 

• НҮБ-ын Сайн дурынхан Монголд:

Монгол Улсад ажиллах НҮБ олон улсын сайн дурын ажилтныг анхны 1987 онд, үндэсний 
НҮБ-ын сайн дурын ажилтныг 1995 онд авч ажиллуулснаас хойш дэлхийн 34 орны 157 сайн 
дурын ажилтан, үндэсний 155 сайн дурын ажилтан үүрэг гүйцэтгээд байна (2012 оны 9 сарын 
28-ны байдлаар). 

НҮБ-ын Сайн дурынхан Монголын хөгжилд хувь нэмэр оруулахаар НҮБ-ын байгууллагууд 
болон Засгийн газрын яамд, агентлагууд, ТББ-уудтай түншлэн ажиллаж ирсэн юм. НҮБ-ын 
Сайн дурынхны хувь нэмэр орсон томоохон хөгжлийн төслүүдийн тоонд 1997-2002 оны 
“Төвлөрлийг сааруулах, ардчиллыг дэмжих төсөл”, 2002 оны хүний эрхийн төсөл, 2007- 2009 
оны “БЗДХ, ДОХ/ХДХВ-ээс урьдчилан сэргийлэх төслийг” дурдаж болно. НҮБ-ын Сайн 
дурынхны хөтөлбөр 2004 онд үндэсний сайн дурынхны хөдөлгөөнийг бэхжүүлэх үүднээс 
Монгол Сайн дурынхны байгууллагуудын сүлжээ байгуулагдахад дэмжлэг үзүүлсэн 
билээ. Уг сүлжээнд сайн дурынхны үйл ажиллагаанд түшиглэсэн үндэсний 30 байгууллага 
багтдаг юм.

• Монголчууд олон улсын сайн дурынхан гадаад улсуудад: 

1995 оноос хойш Монгол Улсын 24 иргэн  гадаад улсад НҮБ-ын олон улсын сайн дурын 
ажилтны үүрэг гүйцэтгэсэн юм.  2011 онд Монголоос олон улсын сайн дурын 3 ажилтан 
Афганистан, Конго,  Зүүн Тиморт ажилласан юм. Монгол Улсын иргэд НҮБ-ын олон 
улсын сайн дурын ажилтнаар үүрэг гүйцэтгэсэн улсуудын тоонд Кыргызстан, Казахстан, 
Узбекистан, Тажикистан, Афганистан, Украйн, Косово, Албани, Бутан, Балба, Мальдив, Зүүн 
Тимор, Конго, Тринидад де Тобаго зэрэг улсыг дурдаж болно.  

• Нийгэм эдийн засгийн хөгжлийн төлөө олон улсын сайн дурынхны өдөр:

Жил бүрийн 12 сарын 5-нд НҮБ-ын Сайн дурынхан олон улсын болон үндэсний сайн 
дурынхны байгууллагуудтай хамтран Олон улсын сайн дурынхны өдрийг тэмдэглэдэг 
билээ. Энэ өдөр сайн дурынханд түшиглэсэн байгууллагууд болон сайн дурын ажилтнууд 
орон нутгийн, үндэсний болон олон улсын түвшинд хөгжил дэвшилд оруулсан хувь нэмэр, 
үйл ажиллагаагаа сурталчлах нэгэн бололцоо нээгддэг юм. НҮБ-ын дэмжлэгийг жирийн 
иргэдийн идэвх санаачилгатай хослуулдаг Олон улсын сайн дурынхны өдөр нь  төрийн болон 
ашгийн бус байгууллагууд, орон нутгийн олон нийт, хувийн хэвшлийнхэнтэй ажиллах хосгүй 
боломжийг сайн дурынхны байгууллагуудад олгодог билээ. 

2012 оны Олон улсын сайн дурынхны өдөр нь өнгөрсөн жилүүдийн ололт амжилтаа 
бататгах, “Сайн дурынхны үйл ажиллагаа ач холбогдолтой” платформд тулгуурлан 
сурталчилгаа хийх таатай агшин болно. Энэ оны Олон улсын сайн дурынхны өдөр 
сайн дурынхны ажиллагааг сурталчлан таниулах, ойлгуулан зөвшөөрүүлэхэд голлон 
анхаарах болно. 

2011 оны 12 сарын 5-нд Олон улсын сайн дурынхны өдрөөр Олон улсын сайн дурынхны 
жилийн 10 жилийн ойг тэмдэглэх (IYV+10) хүрээнд Дэлхийн сайн дурынхны хөдөлгөөний 
өнөөгийн байдал анхны тайлангийн нээлтийг дэлхийн орнуудад хийж,  Монгол Улсад 
тайлангийн тоймыг Монгол хэлнээ хөрвүүлэн нийтэлсэн билээ. Тайлан сайн дурынхны үйл 
ажиллагааны талаарх ойлголтыг сайжруулж, дэлхий нийтийн асуудлуудыг шийдвэрлэхэд 
сайн дурынхан салшгүй байр суурь эзлэх шинэ эрин үед сайн дурынхны хөдөлгөөн буухиалан 
ороход дэмжлэг болсноороо онцлог юм. Монголын Сайн дурынхны байгууллагуудын 
сүлжээнээс жил бүр зохион байгуулдаг Шилдэг сайн дурын үйл хэргийн шагнал олгох 
ёслолоор Монгол дахь НҮБ-ын Сайн дурынхны хөтөлбөрт Сайн дурынхныг дэмжигч 
2011 оны шилдэг байгууллага шагнал хүртээсэн билээ.

• Иргэний оролцоо болон сайн дурынхныг дэмжих орчин бий болгоход дэмжлэг 
үзүүлж байгаа нь:

НҮБ-ын Сайн дурынхны хөтөлбөр иргэний нийгэм, сайн дурынхан зэрэг олон талт холбогдох 
талуудад хүрч ажиллах, түншлэл үүсгэх, бэхжүүлэх НҮБ-ын үйл ажиллагаанд амин чухал 
үүрэг гүйцэтгэдэг. Сайн дурынхан иргэний идэвхтэй оролцооны тольт зүрхэнд оршиж, иргэний 
нийгмийн байгууллагын үндэс суурь болдог тул НҮБ-ын Сайн дурынхны хөтөлбөр иргэний 
оролцоо, үндэсний сайн дурынхныг дэмжих орчин бий болгоход дэмжлэг үзүүлэхэд онцгой 
анхаардаг юм. Энэ хүрээнд судалгаа шинжилгээ хийх, иргэний нийгэм, сайн дурынхны үйл 
ажиллагааны хөгжлийг дэмжсэн үндэсний бодлого, стратеги, эрх зүйн орчин бий болгоход 
туслах, сайн дурынхны хөдөлгөөнөөр дамжуулан залуучуудыг хөгжүүлэх баримжаа бүхий 
нийгмийн тэгш хамралт, сайн дурынхны үйл ажиллагааны талаар олон нийтийн ойлголтыг 
сайжруулан ухуулан нөлөөлөх зэрэг ажил багтдаг.

• Хөгжил дэвшлийн төлөө сайн дурын үйл ажиллагааны түншлэл (V4D):

НҮБ-ын Сайн дурынхны хөтөлбөр Сайн дурынхны үндсэн бүлгийн хурлуудыг зохион 
байгуулдаг нь олон улсын болон үндэсний сайн дурынхны байгууллагуудын хамтарсан 
ажиллагааг дэмжих суурь болдог юм.  Сайн дурынхны үндсэн бүлгийн бүрэлдэхүүнд 
эдүгээ Монголын Сайн дурынхны байгууллагуудын сүлжээ, Хөгжлийн төлөө Залуучуудын 
Элч Австралийн байгууллага (AYAD), Австралийн Улаан Загалмайн Нийгэмлэг болон 
Олон Улсын Хөгжлийн төлөө Австралийн Хөтөлбөр (AVID), Монголын Улаан Загалмайн 
Нийгэмлэг, Японы Олон Улсын Хамтын Ажиллагааны Агентлаг (JICA), Японы Гадаад Улстай 
Хамтран Ажиллах Сайн Дурынхны Байгууллага (JOCV), Солонгосын Олон Улсын Хамтын 
Ажиллагааны Агентлаг (KOICA) болон Солонгосын Олон Улсын Сайн Дурынхан (KOV), Энх 
Тайвны Корпус, Их Британы Сайн Дурынхны Нийгэмлэг  (VSO), сайн дурынхны оролцоотой 
олон улсын ба үндэсний бусад байгууллагууд багтаж байна.

Асуулт хариулт, баримт мэдээ

НҮБ-ын Сайн дурынхны эрхэм зорилго юу вэ?: Сайн дурынхан хөгжлийн төлөө (V4D) 

НҮБ-ын Сайн дурын хөтөлбөр нь сайн дурын үйл ажиллагааг сурталчлан таниулахад 
тусалж дэмжихийн зэрэгцээ, хөгжлийн хөтөлбөрт уг үйл ажиллагааны оролцоог хангаж,  
тусгахын тулд бусад байгууллагатай  хамтран ажиллаж, НҮБ-ын болон дэлхийн олон 
улс орны сайн дурын үйл ажиллагааг  нэгтгэх замаар энх тайван, хөгжил дэвшилд хувь 
нэмэр оруулдаг. 

Хэрхэн НҮБ-ын сайн дурын ажилтан болох вэ? 

• НҮБ-ын олон улсын сайн дурын ажилтан болж эх орноосоо бусад улс оронд үүрэг 
гүйцэтгэхийн тулд дараах Интернет хаягаар орж бүртгүүлж болно: 

 http://www.unv.org/how-to-volunteer/register-to-be-a-un-volunteer.html 

• НҮБ-ын үндэсний сайн дурын ажилтан болж эх орондоо үүрэг гүйцэтгэхийн тулд 
(жишээлбэл Монгол Улсын иргэн Монголдоо үүрэг гүйцэтгэхийн тулд олон 
улсын сайн дурын ажилтнаар биш харин үндэсний сайн дурын ажилтнаар 
элсэнэ) дараах Интернет хаягаар орж зарлал харах хэрэгтэй: 
http://www.un-mongolia.mn/web/jobs.html 
http://www.undp.mn/eannouncement.html  
http://www.un-mongolia.mn/unv/ 

Олон улсын болон үндэсний сайн дурынханд тавигдах нийтлэг шаардлага?

• Үүрэг гүйцэтгэх итгэл үнэмшил (санхүүгийн шан харамж харалгүй бусдад 
туслах сэдэл): 

НҮБ-ын сайн дурынхны гол онцлог нь үүрэг гүйцэтгэх хувийн итгэл үнэмшил 
байдаг. Мөнгөн харамж нь зөвхөн наад захын хэрэгцээг хангах хэмжээнд 
хязгаарлагддаг. Үүрэг гүйцэтгэх итгэл үнэмшил, хүсэл эрмэлзэл, хариуцлагатай 
байдлыг зарлалуулад үндсэн шаардлагад багтаадаг бөгөөд ярилцлага авах үед 
үнэлгээ хийдэг. 

• Чадамж (боловсрол, мэргэжлийн туршлага, төлөвшил):
- Сайн дурын ажилтнуудыг шаардлагатай боловсролын түвшнийг төгсгөсөн, 

мэргэжлийн туршлагыг хуримтлуулсан, насны босгод хүрсэн, зан чанар, 
төлөвшил зэргийг харгалзан сонгодог. (түүнчлэн олон үндэстний өөр өөр 
соёлын орчинд ажиллах, хүнд нөхцөлд дасах, харилцааны болон зохион 
байгуулах чадвар шаардагдана).

- Тухайн улс оронд гүйцэтгэх даалгавартай холбоотой боловсрол, нас, туршлага, 
чадамжийн талаар тавигдах нэмэлт шаардлагыг уг үүрэг даалгаврын 
тодорхойлолтолд дурддаг. 

• Хэлний мэдлэг:
- НҮБ-ын олон улсын болон үндэсний сайн дурынхан бүгд НҮБ-ын албан хэлээр 

уншиж, бичиж, харилцаж чаддаг байх хэрэгтэй.
- НҮБ-ын үндэсний сайн дурынхан тухайн улсынхаа нэг буюу түүнээс дээш 

тооны хэлээр уншиж, бичиж, харицлаж чаддаг байх хэрэгтэй. 

• Насны хязгаар:
- НҮБ-ын олон улсын сайн дурын ажилтан 25 нас хүрсэн байх ёстой.
- НҮБ-ын үндэсний сайн дурын ажилтан 22 нас хүрсэн байх ёстой.

НҮБ-ын олон улсын болон үндэсний сайн дурынхан хаана үүрэг гүйцэтгэдэг вэ? 

• НҮБ-ын сайн дурынхныг тухайн захиалга өгсөн НҮБ-ын системийн байгууллагад 
илгээнэ. 

• НҮБ-ын сайн дурынхан НҮБ-ын байгууллагуудын боловсруулсан буюу НҮБ-
ын тодорхой байгууллагын аль нэг чиг үүргийг дэмжих, НҮБ-ын төвийг сахисан 
байдал, сурталчилгаанд хувь нэмэр оруулахад чиглэгдсэн НҮБ-ын тодорхой 
хөгжлийн төслийн хүрээнд НҮБ-ын бусад ажилтантай хамтарч ажиллана.

НҮБ-ын олон улсын болон үндэсний сайн дурынхан юу хийдэг вэ? 

• НҮБ-ын сайн дурынхны үүрэг гүйцэтгэдэг гол чиглэлүүдэд засгийн газрын 
байгууллагуудтай техникийн талаар хамтран ажиллах, орон нутгийн олон нийтэд 
түшиглэсэн үйл ажиллагаа, хүмүүнлэгийн тусламж, нөхөн сэргээлт, хүний эрх, 
сонгууль, энхийг дэмжихэд туслах үйл ажиллагаа багтана. НҮБ-ын сайн дурынхан 
харилцаж байгаа үндэсний болон орон нутгийн хамтрагчийн чадавхийг бэхжүүлэх 
хүрээнд сонсож ярилцана; сургалт хийнэ; дэмжиж чиглүүлнэ; санал бодол, 
туршлага, чадвар солилцоно.  

• НҮБ-ын Сайн дурынхны хөтөлбөр өргөн олон салбарыг хамардаг (115 мэргэжлийн 
бүртгэл хөтөлдөг). Үүнд: хөдөө аж ахуй, эрүүл мэнд, боловсролын салбарууд 
онцгой байр эзэлдэг. Түүнчлэн хүний эрхийг дэмжих, засаглал, сонгуулийн 
ажиллагаанд туслах, мэдээлэл холбооны технологи, орон нутгийн хөгжил, иргэний 
нийгмийн оролцоо, мэргэжлийн сургалт, аж үйлдвэр, хувийн хэвшлийн хөгжил, 
хүн ам болон хүүхэд, залуучууд, жендэр, хөгжлийн бэрхшээлтэй зэрэг эмзэг 
бүлгүүдийн тэгш оролцоог нийгэмд хангах, соёл, спорт, байгаль орчин, хямралаас 
урьдчилан сэргийлэх, хямрал гамшгийн үр дагаврыг бууруулах, энхийг дэмжих, 
зөрчил мөргөлдөөнийг зохицуулах, онцгой байдлын үеийн тусламж, түншлэл зэрэг 
салбарууд чухал байр эзэлдэг. 

Монгол дахь сайн дурынхны хөдөлгөөний талаар өөр ямар вебсайт байдаг вэ? 

• Олон Улсын Сайн Дурын Үйл Ажиллагааны Холбооны (IAVE) гишүүн Монголын 
Сайн Дурынхны Байгууллагуудын Сүлжээ2 (MOVE) http://www.move.org.mn/

